COFNODION O GYFARFOD  CYNGOR CYMUNED DYFFRYN ARDUDWY A TALYBONT A GYNHALIWYD  YN RHITHIOL DROS ZOOM AM 7.30 O’R GLOCH  06.04.21
4.1  YMDDIHEURIADAU

Cyng. John Ellis Williams, John Ceri Evans,  Sion Ifor Williams, Edward Williams.

4.2  PRESENNOL
Cyng. Edward Griffiths (Cadeirydd),  Sian Edwards (Is-Gadeirydd), Meinir Thomas, Kathleen Aikman, Jonathan Greenfield, Mike Tregenza , Steffan  Chambers, Eryl Jones-Williams.

‘Roedd y cyfarfod hwn yn cael ei recordio ag oedd un aelod o’r cyhoedd yn bresennol yn y cyfarfod.

4.3  CYHOEDDIADAU Y CADEIRYDD
 Ar ran y Cyngor cydymdeimlodd y Cadeirydd gyda’r Cyng. Meinir Thomas a’r teulu yn dilyn marwolaeth ei chwaer yng nghyfraith.
4.4   COFNODION
Derbyniwyd cofnodion o gyfarfod  Mawrth 2il 2021 fel rhai cywir. 

4.5  MATERION YN CODI O’R COFNODION

Nid oedd dim materion yn codi o’r cofnodion.
4.6  DATGAN BUDDIANT
Nid oedd neb yn datgan buddiant ar unrhyw fater.
4.7  MATERION CYNGOR GWYNEDD 
Fe dderbyniwyd yr adroddiad canlynol gan y Cyng. Eryl Jones Williams –  Mae fy nghyfarfodydd i gyd wedi bod dros zoom y mis hwn, ag yn ychwanegol ‘rwyf wedi cael sgyrsiau hir gyda Carys Fon Williams ynglŷn ar angen am dai arbennig yn yr ardal hon ag hefyd gyda Alan Hughes ynglŷn ar cyngor ar canllawiau o sut i gael biniau baw cwn. ‘Rwyf wedi gofyn i adran dai Gwynedd os oedd yn bosib i archebu tai gwag lleol, eu adnewyddu ag wedyn eu gosod o deuluoedd lleol. Mae hyn y cael ei wneud mewn rhannau eraill o Wynedd lle mae na brinder o dai cymdeithasol. ‘Rwyf yn bryderus bod teuluoedd ifanc lleol ddim yn cofrestru am dai cymdeithasol yn yr ardal hon ag o ganlyniad mae projectau tai yn cael eu gwneud mewn ardaloedd fel Pwllheli, Dolgellau a Tywyn. Mae Gwynedd yn gobeithio cael dros £70 miliwn a fydd ar gael i brojectau tai yn y blynyddoedd i ddod. ‘Rwyf wedi gwneud adroddiad ar wahân ynglŷn ar darpariaeth o finiau baw cwn. Yn  genedlaethol mae yna dueddiad i gael perchnogion cwn i godi i fyny ar ôl eu cwn a wedyn mynd ar bag baw gartref i waredu. Fel rhan o’r cynllun i uwchraddio y rheilffyrdd mae cyfleusterau a cysgodfan ychwanegol yn mynd i gael eu codi yn Dyfi Junction. Bydd hyn o gymorth i deithwyr trên o’r ardal hon sydd yn teithio i Aberystwyth. Mae uwchraddio y maes parcio yn stesion Dyffryn Ardudwy dal yn y rhaglen. Bydd dal bod trenau yn cael eu canslo eleni fel mae y gwaith ar y bont yn cymeryd lle. Mae yr un contractwr a sydd yn newid y coed ar Traphont Bermo wedi cael y gytundeb yn 2022 i newid y fframwaith haearn lle oedd y bont yn arfer bod yn agored. Fe gadarnhawyd NA fydd y fframwaitgh haearn newydd yn gallu agor. Bydd contractwyr yn 2022 yn defnyddio harbwr Aber Ammffra. Ddim ond atgoffhad bydd lein rheilffordd y Cambrian ar gau am dri mis rhwng Medi a Rhagfyr yn hwyrach eleni. Mae sawl gweithgaredd a oedd wedi cael eu cynllunio ar gyfer yr ardal yr haf hwn wedi cael eu canslo a mae hyn yn cynnwys Ras y Tri Copa, Gŵyl Chwareaon Padlo, Gŵyl Fwyd, gweithgaredd Motorcross ar Ŵyl barcud. Hwyrach bydd ychydig o brojectsau peilot yn cymeryd lle gan gynnwys y ras 10k ond bydd y trefnwyr yn gorfod cydymffurfio gyda’r canllawiau. Fe ganmolais y staff Morwrol yn Bermo am eu gwaith haf diwethaf a oedd wedi cael ei wneud yn anodd iawn oherwydd y pandemic. Fe godais y mater o broblemau traffic yn Bermo a oedd yn effeithio ar y traffic drwyodd pan oedd ffordd yr Harbwr ar gau a dywedwyd bod ddim cynlluniau i gau ffordd yr Harbwr yr haf hwn. Mae y ddwy ysgol lle dwi yn Lywodraethwyr Ardudwy a Dyffryn Ardudwy wedi llwyddo er rheolau COVID 19. Mae archwiliad ar yr adeilad yn Ardudwy wedi dod i’r casgliad bod gwaith yn gorfod cael ei gario allan ar y toau fflat. Yn Dyffryn Ardudwy mae y nifer o ddisgyblion ar 91 yn disgwyl disgyn yn y dair blynedd nesa oherwydd fydd y dosbarthiadau mawr yn symud i ysgolion uwchradd a bydd derbyniad llawer llai. Bydd gwaith yn cael ei gario allan ar do fflat ysgol Dyffryn yr haf hwn ynghyd ar peintio allanol a mewnol. Mae mwy a mwy 

o rieni yn cerdded eu plant i’r ysgol ag ‘roedd pryder am ddrain yn gordyfu dros balmentydd wedi cael ei godi. ‘Rwyf wedi sylwi yn y 12-18 mis diwethaf bod sawl eiddo yn yr ardal wedi newid dwylo. Fe siaradais gyda arbenigwyr cyllid yn Cyngor Gwynedd ag fe eglurwyd bod pobl yn busoddi mewn brics a mortar oherwydd y cyfradd llog isel. ‘Roedd rhybudd y gall mwy o fobl fusoddi mewn brics a mortar os oedd y banciau yn gweithredu eu cynllun i godi ecwiti negyddol, mewn geiriau eraill pobl yn talu i’r banciau i edrych ar ôl eu arian. Mae disgwyl apwyntio Prif Weithredwr newydd i Wynedd i’r cyflog £118,000 hwyrach y mis hwn. Yn y cyfarfod trwyddedu fe lwyddias i atal o 6 pleidlas i 4 i godi ffioedd y gweithredwyr tacsi. Er mae ddim ond o dan 3%, ‘roedd y pwyllgor yn teimlo ei fod yn “ddiolch” i ymdrechion y gyrwyr tacsi rheng flaen. Bydd y ffioedd yn cael eu codi y flwyddyn nesa. Mae mwyafrif o’r ffioedd eraill wedi cael eu codi gan 3% o chwyddiant. Mae y Rhybuddion o Gynnig sydd wedi cael eu hanfon i Lywodraeth Cymru gan Gyngor Gwynedd yn cynnwys deddf newydd i atal y cynnydd mewn cartrefi gwyliau ag ail gartrefi, cyfyngiad cyfreithiol mwy gwydyn ar dannau gwyllt ar angen am sustem budd-dal mwy teg yn enwedig i deuluoedd sydd jest uwchben y cymhwyster budd-dal. Am y dair wythnos diwethaf nid oes achosion newydd o COVID 19 wedi bod yn yr ardal hon sydd yn deyrnged i’r gymuned leol. ‘Rwyf ar gael ar 01341242758 neu 07340035378 neu e.joneswilliams @btinternet.com
‘Roedd y Cyng. Meinir Thomas wedi gofyn i mi ynglŷn a biniau baw cwn ag ‘roedd wedi datgan ei bod am ddod ar mater i fyny yn cyfarfod y Cyngor Cymuned.
‘Rwyf wedi siarad a Alan Hughes o’r tim Gorfodaeth Stryd sydd wedi ei leoli yn Pwllheli a mae yn cyfro Dwyfor a Meirionnydd. Dywedodd os byddai defnydd yn gallu cael ei sefydlu yn yr ardal yna byddai Gwynedd yn darparu bin baw cwn. Byddai lleoliad y bin hwn yn gorfod cyfarfod y gofynion o staff y Cyngor yn gallu cael mynediad hawdd i’r bin a byddai yn gorfod cael ei lleoli mewn ardal na fyddai yn achosi niwsans i bobl fyddai yn byw gerllaw.Datganodd hefyd dylai Cynghorau Cymuned gymeryd cyfrifoldeb am y bin a trefnu a talu am gael eu gwagio. Dylai pobl sydd yn cwyno am gwn sydd yn adara gofrestru eu cwyn ar wefan Cyngor Gwynedd ag wedyn byddai yr ardaloedd problemus yn gallu cael eu adnabod, ymchwilio, datganiadau eu cymeryd a cwys eu roi os yn berthnasol. Pan fydd ardaloedd problemus yn cael eu adnabod, mae yr ardal, amseroedd arferol o cwn yn beuddu ag hwyrach y posibilrwydd o adnabod perchennog y ci sydd ddim yn codi y baw ar ôl eu cwn. Beth sydd angen ei wneud yn nawr bod ardaloedd problemus yn cael eu adnabod ag os byddai yr angen am fin baw cwn yn cael ei gefnogi yna mae rhaid adnabod safle. ‘Rwyf yn aros am gyfarwyddiadau gan y Cyngor Cymuned.
Cytunwyd i roi biniau baw cwn ar agenda mis nesa.
4.8  CEISIADAU CYNLLUNIO 
Cais ôl-weithredol i leoli tanc LPG gas yn yr ardd ffrynt - Bryn Afon, 12 Glan Ysgethin, Talybont (NP5/58/44E)
Cefnogi y cais hwn.
Newid defnydd o westy i uned wyliau hunanarlwyo - Ael y Bryn, Dyffryn Ardudwy (NP5/58/592A)
Cefnogi y cais hwn ond bod yr Aelodau yn siomedig o golli gwesty.
4.9  MATERION YN CODI
A    Cynllun Cyllideb
Adroddwyd bod £40,403.80 wedi cael ei wario ers cychwyn y flwyddyn ariannol newydd, a bod hyn yn £17,130.48 o wariant yn llai na oedd wedi cael ei glustnodi yn y gyllideb am y flwyddyn. ‘Roedd hyn yn bennaf oherwydd bod amryw o daliadau eraill sydd heb gael eu talu allan eleni , neu mae eu cyfanswm yn llai na beth sydd wedi cael ei glustnodi yn y gyllideb am y flwyddyn. ‘Roedd y Clerc wedi anfon copiau o gynllun gyllideb y Cyngor am y flwyddyn 2021/22 i bob Aelod ac aethpwyd drwy’r cynllun hwn. Cytunwyd i fabwysiadu y cynllun hwn am y flwyddyn i ddod.
B  Grwp Gwella Dyffryn Ardudwy a Talybont
Adroddodd y Cyng. Steffan Chambers  bod ddim byd pellach i’w adrodd ynglyn ar Grwp uchod ond bod y clwb peldroed wrthi yn rhoi cynllun at ei gilydd er mwyn ail gychwyn sesiynau hyfforddiant. Hefyd cafwyd wybod bod Mr. Liam Charlton wedi cymeryd cam yn nol ag ar ran y Cyngor diolchodd y Cadeirydd iddo am ei wasanaeth i’r clwb.

C   Neuadd Bentref
Adroddodd y Clerc ei bod wedi derbyn copi o  gofnodion cyfarfod o bwyllgor y neuadd gan ysgrifennydd y pwyllgor ag ei bod wedi anfon rhain at bob Aelod. Cytunwyd aros tan cyfarfod blynyddol y Cyngor i benodi aelod i gynrychioli y Cyngor ar bwyllgor y neuadd ag hefyd i benodi aelod o’r Cyngor i fod yn Ymddiredolwr ar y neuadd.
D   Datblygu Maes Parcio
Adroddodd y Clerc ei bod wedi derbyn e-bost gan un o’r pentrefwyr yn gofyn a fyddai yn bosib i’r trigolion lleol ddefnyddio y maes parcio  os byddai yn cael caniatad cynllunio i barcio eu ceir yno yn rheolaidd neu a maes parcio aroshiad byr fydd o. Cytunwyd oherwydd bod hwn heb gael ei drafod yn flaenorol i’w adael tan y cyfarfod nesa.
4.10  GOHEBIAETH                       
A   Mr. R. A. Robinson 

 Wedi derbyn e-bost gan yr uchod ar ran pwyllgor cyswllt lein Amwythig Aberystwyth yn gofyn a fyddai yn bosib i’r Cyngor gwblhau archwiliad o’r stesion yn Dyffryn Ardudwy a Talybont  er mwyn trafodaeth gyda Trafnidiaeth Cymru. Cytunwyd anfon yr e-bost hwn ymlaen i’r Cyng. Eryl Jones Williams a oedd wedi cytuno i gario allan yr archwiliad hwn ag hefyd cytunodd y Cyng. Sian Edwards a Kathleen Aikman ei gynorthwyo.
B    Mr. O. G. Thomas 
Wedi derbyn e-bost gan yr uchod ynglyn a datblygiad tai ystad Tan y Foel ag yn gofyn a fyddai yn bosib trefnu bod y Cynghorwyr yn mynychu ymweliad safle er mwyn i bawb fod yn hollol glir beth yw y cais. Cytunwyd i ymweliad safle a chytunodd y Cadeirydd ei drefnu.
C    Un Llais Cymru
Wedi derbyn llythyr gan yr uchod yn gwahodd y Cyngor i ymuno ag Un Llais Cymru eto eleni . Cytunwyd i ail ymaelodi am flwyddyn arall.

D    Cyngor Gwynedd – Adran Priffyrdd

Adroddodd y Clerc ei bod wedi derbyn llythyr gan yr uchod yn amlinellu eu rhaglen waith yn yr ardal am y mis nesa. Cytunwyd anfon copi o hwn i bob Aelod.
4.11  ADRODDIAD Y TRYSORYDD
Adroddodd y Trysorydd bod £25,951.57 yn y cyfrif rhedegol, £4,569.39 yn y cyfrif wrth gefn a £100.00 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes  -  £147.00 (cyflog) + £67.96 costau = £214.96
Un Llais Cymru             -  £299.00 – tal aelodaeth

Cyllid a Thollad             -  £110.40 – treth ar gyflog y Clerc

E. W. Owen & Co         -  £204.00
-   cwblhau ag anfon PAYE y Clerc ar lein 

Llais Ardudwy               -    £30.00 – hysbyseb tenderau torri gwair

Derbyniadau ers y cyfarfod diwethaf

Pritchard a Griffiths - £3,060.00 – claddu y diweddar Rosemary Patricia Hughes
Pritchard a Griffiths - £1,530.00 – claddu y diweddar John Gwilym Jones

Anfonebau wedi eu talu ers y cyfarfod diwethaf

Catrin Soraya Williams – £112.50 - gwasanaeth cyfieithu

‘Roedd y Trysorydd wedi anfon copiau o gyfrifon y Cyngor yn diweddu 31ain o Fawrth 2021 i bob Aelod. Fe aethpwyd drwy’r cyfrifon yn ofalus ag fe gymeradwyddwyd y cyfrifon yn unfrydol gan yr Aelodau. Cytunwyd gan pawb bod y llyfr cyfrifon yn cael ei arwyddo gan y Cadeirydd ar Clerc.

4.12  UNRHYW FATER ARALL
Cafwyd wybod gan y Cadeirydd ei fod wedi cysylltu gyda Mr. Robert Jones, Byrllysg ag ei fod wedi cytuno i lanhau y ffosydd sydd ger wal y fynwent.
Adroddodd y Cadeirydd ei fod yn mynd i drefnu cyfarfod safle a pherchennog Y Bryn er mwyn cael trafod gosod gratin ar geg y ffos ger y safle.
Diolchodd y Cyng. Eryl  Jones Williams i’r Cadeirydd, Is-Gadeirydd a’r Clerc am eu gwaith sydyn yn ymdrin a materion yn y fynwent gyhoeddus yn ddiweddar.

Datganwyd pryder bod rhai ddim yn deallt beth sydd ei angen hefo’r project fibwr. Cytunwyd bod y Clerc yn cysylltu gyda Mr. Ben Cartwright ynglyn a hyn.

Datganwyd pryder bod rhai amheus wedi bod o gwmpas yr ardal yn ddiweddar a cytunodd y Cyng. Steffan Chambers rhoid i’r cyhoedd fod yn wiliadwrus o hyn ar dudalen web lyfr y Cyngor.

Eisiau anfon at y Parc Cenedlaethol yn gofyn a oes gan Huws Gray yr hawl i storio nwyddau ar y safle sydd yn terfynnu gyda maes parcio ffordd y stesion neu a lleoliad ar gyfer parcio yw ei ddefnydd i fod. Datganwyd pryder oherwydd bod nwyddau yn cael eu storio yn y lleoliad hwn bod y welededd wrth ddod o faes parcio ffordd y stesion yn anodd.

